
OPĆINSKI SUD  TRAVNIK 
 
            Na temelju odredbe člana 45 stav 2 tačka i, člana 24l stav l Zakona o kaznenom 
postupku Federacije Bosne i Hercegovine, p o d i ž e m  

 
O P T U Ž N I C U 

PROTIV:             

 Mirsad Hodžić rođen 1970. godine. 
 
 
ZBOG  POSTOJANJA OSNOVANE SUMNJE DA JE:              
  
 Dana 04.11.2017.godine  u Travniku, izradio lažnu ispravu tako što je sačinio punomoć 
u  kojoj je lažno naveo da  ga  generalni direktor „JOUD COMPANY" d.o.o. Društvo za 
investicije i nekretnine „JOUD COMPANYG ' LTD OF REAL ESTATE INVESTMENT, sa 
sjedištem u Sarajevu, Općina Ilidža, registarski broj 4202292170005 ovlašćuje da ima 
položaj savjetnika i upravitelja poslova kompanije i da za potrebe navedenog društva 
poduzima sve potrebne radnje u poslovnim odnosima sa nadležnim zavodima 
općinskim i Kantonalnim organima, a da je posebno opunomoćen za poduzimanje svih 
potrebnih radnji i angažovanje trećih lica pri čišćenju nekretnina sjeći i uklanjanju 
stabala, šiblja oboljelih i oštećenih stabala, kao i sječu za potrebe povrata zemljišta u 
pređašnje stanje,  potom izvršio ovjeru kopije punomoći u Općini Travnik  pod brojem 
03-05-13-14204/20 od 02.11.2020.godine,  svjestan da je ista punomoć krivotvorena 
obzirom da nije potpisana od strane generalnog direktora ,,JOUD COMPANY" d.o.o. 
Društvo za investicije i nekretnine „JOUD COMPANYG ' LTD OF REAL ESTATE 
INVESTMENT A.  K. I. M, i da istu ne može upotrijebiti kao pravu a što je htio, nakon 
čega je u namjeri pribavljanja protupravne imovinske koristi takvu lažnu ispravu 
upotrijebio u Ministarstvu poljoprivrede, vodoprivrede i šumarstva SBK Travnik dana 
01.07.2020.godine i 12.10.2020.godine kada je podnio zahtjev  za  čišćenje posjeda i 
uklanjanje oboljelih stabala na parcelama koje su u posjedu navedenog privrednog 
društva upisane u p.l. 1376  K.O. Šišava, pa je na taj način doveo u zabludu  službene 
osobe Inspektorata Ministarstva poljoprivrede, vodoprivrede i šumarstva SBK S. M. 
kantonalnu poljoprivrednu inspektoricu i E. P. kantonalnog šumarskog inspektora  
lažnim prikazivanjem činjenica da je punomoćnik navedenog privrednog društva, pa je 
nadležno Ministarstvo SBK Travnik donijelo rješenja kojim se nalaže ,,JOUD 
COMPANY" d.o.o. Društvo za investicije i nekretnine koju zastupa Mirsad Hodžić iz 
Travnika da izvrši uspostavu šumskog reda i izvrši uklanjanje oboljelih samoniklih 
stabala sa poljoprivrednog zemljišta radi vračanja istog u prvobitno stanje, nakon čega 



je  na navedenim parcelama koje su u posjedu oštećenog privrednog društva izvršio 
sječu više stabala u mjestu Šišava , Općina Travnik, svjestan da se radi o šumi koja je 
vlasništvo  ,,JOUD COMPANY" d.o.o. Društvo   i da nema ovlaštenja za sječu htijući to, 
a po izvršenoj sječi Kantonalna uprava za šumarstvo Travnik sačinila otpremne iskaze 
za oblo drvo na ime primaoca- kupca ,,JOUD COMPANY" d.o.o. Društvo u količini od 
685,24 m3, pa je na taj  način sebi pribavio protupravnu imovinsku korist u iznosu od 
48.154,08 KM  a za navedeni novčani iznos oštetio privredno društvo ,,JOUD 
COMPANY" d.o.o. Društvo za investicije i nekretnine.  

Dakle, izradio lažnu ispravu i takvu upotrijebio kao pravu i radi krađe u privatnoj šumi 
oborio više stabala a količina oborenog drveta veća je od 5 m3. 
 
Čime  je  počinio u sticaju  krivično djelo "Krivotvorenje isprave”  iz čl. 373   st. 1 KZ F BiH 
i krivično djelo ,, Šumska krađa” iz čl. 316 st. 2 KZ F BiH. 

